
INTERVIEW

VEDAD ŠESTIĆ
ZEPS je krucijalni 

projekat grada Zenice

Tel/fax: 032 404 778    kratina@bih.net.ba   www.fotokratina.ba

NAJJEFTINIJE 
FOTOGRAFIJE U GRADU !!!

Poslovnica1: Biznis centar Aksa 
Radno vrijeme od 8 do 19 h

subotom od 8 do 16 h

Obzirom da se nedavno sa mjesta direk-
tora Generalnog bh sajma ZEPS zbog bolesti 
morao povući Abdulah Serdarević, odlukom 
Nadzornog odbora je na tu poziciju imeno-
van Vedad Šestić pa smo tim povodom i mi 
odlučili da u novom broju Superinfa uradimo 
interview sa njim.

Superinfo: Iako ste nedavno ime-
novani na mjesto direktora Generalnog bh. 
sajma ZEPS, imate dovoljno iskustva jer ste 
već ranije na ovom sajmu radili kao tehnički 
direktor. Kakve rezultate očekujete u nared-
nom periodu?

„U vrijeme kada sam bio tehnički direktor 
ZEPS-a privredno okruženje je bilo mnogo 
jače i nije trpilo posljedice potonje žestoke 
ekonomske krize. Period u koji ulazimo je još 
uvijek period oporavka od recesije, koji bi ze-
mljama poput naše mogao donijeti prosperi-
tet, ukoliko budemo znali prepoznati potrebe 
prvo susjednih zemalja, a zatim i šire. Iskreno, 
u narednom periodu još uvijek ne očekujem 
neke velike rezultate, jer nisam čovjek koji po-
zitivne i dobre rezultate očekuje preko noći. Da 
bi se primijetio i mali napredak, nekad je po-
trebno uložiti puno više i znanja i volje od oče-
kivanog. Bez obzira koliko smatrali naš državni 
aparat nesređenim, mi smo mlada država i po-
trebno je da prođe još mnogo vremena da Bo-
sna i Hercegovina ekonomski stane na noge. 
Kad taj momenat konačno dođe, vjerujem da 
će nam svima biti bolje. Moramo samo željeti 
dobro svojoj zemlji. Jedan od projekata koji to 
nastoji podržati je i Generalni bh sajam ZEPS. 
Moj prioritetan zadatak je poboljšanje saradnje 
sa Općinom Zenica, ZE-DO kantonom, zatim 
premoštavanje nastalih organizacionih i admi-

nistrativnih problema, poboljšanje narušenih 
privrednih i socijalnih veza, povezivanje sa 
ostalim sajmovima u državi i regionu, usklađi-
vanje zajedničkih aktivnosti i nastup na evrop-
skom tržištu ponude vrijednosti“.

Superinfo: ZEPS i ZEPS Intermetal i 
dalje ostaju zajedno. Da li će biti nekih no-
viteta?

„U ovom momentu kada već počinju za-
vršne pripreme za Sajam, teško je uvesti neke 
velike novitete. Biću zadovoljan ako posti-
gnemo odnos koji je nekad postojao prema 
Sajmu ZEPS, koji je inače krucijalni projekat 
ovog grada. On u Zenicu svake godine dovede 
značajan broj stranih ulagača i poslovnih ljudi 
koji žele da svoj novac ulože u korisne i ispla-
tive projekte. Ne treba napominjati koliko naša 
privreda vapi za takvim projektima. Nažalost, 
često nam prođu ispred naših očiju, a da ih 
ni ne vidimo. Moja želja je da ZEPS ponovo 
postane sajam koji ima dušu i gdje svi vole 
doći, prije svega zato što je moguće postići 

dobre poslovne kontakte, a zatim zato što se 
na tom sajmu osjećaju okruženi prijateljima, a 
ne samo poslovnim partnerima. 

Superinfo: Posebna pažnja biće 
posvećena energetici, a u najavama smo 
vidjeli da bi trebalo biti i više pratećih sa-
držaja?

„Energetika je grana koja trenutno u svim 
vidovima ljudskog djelovanja zauzima vodeće 
mjesto. Traže se novi načini stvaranja i iskori-
štavanja energije, traže se novi vidovi energije, 
smanjenja njene potrošnje itd. U ovoj grani 
potrebno je izvršiti žestoku kampanju prvobit-
ne edukacije stanovništva da bi se postigli što 
bolji rezultati u fazi njene eksploatacije. Otud i, 
nadam se, veći broj pratećih sadržaja, mani-
festacija i predavanja, uz učešće većeg broja 
poznatih stručnjaka iz Bosne i Hercegovine i 
zemalja okruženja“.

Superinfo: Koliko ovakvi sajmovi 
pomažu u prezentaciji firmama jedne drža-
ve, tj. u povezivanju firmi u regionu?

„Sajmovi su još uvijek, a vjerujem da će 
još dugo ostati, najjači vid komunikacije i ko-
respodencije u poslovnom svijetu. Razlog za 
to je direktna riječ, direktan kontakt među za-
interesovanim poslovnim stranama. U vreme-
nu sve veće i konstantno rastuće elektronske 
i virtualne komunikacije ovakav vid poslovne 
saradnje ostaje prepoznatljiv i općeprihvaćen. 
Kad se, pritom, izlagači i gosti Sajma osjećaju 
prijatno u poznatom ambijentu, koji dozvoljava 
slobodu u prezentaciji, rezultat ne može izo-
stati. Dokaz za to su veliki procenat uspostav-
ljenih poslovnih kontakata, potpisanih ugovo-
ra, vrijednih poslovnih saradnji, koje upravo 
ZEPS i čine Generalnim bh sajmom“. 

Prema izvještaju o poslovanju Zavoda za bolesti ovisnosti ZDK u 
2013. godini koja je finansijski pozitivno okončana, zabilježen je ve-
liki porast broja pacijenata, pa je menadžment morao uložiti dodatne 
napore kako bi se obezbijedila sredstva za podmirenje svih obaveza. 
Osim sredstava iz budžeta Kantona i Zavoda zdravstvenog osiguranja, 
vlastitim angažovanjem na iznalaženju novih poslova, Zavod je zaradio 
150.000 KM te obezbijedio donacije u lijekovima u iznosu od 545.000 
KM. No, i dalje ostaju problemi vezani za prostorije u kojima radi Zavod 
jer su nedovoljne, pogotovu kad se radi o liječenju u Detox centru gdje 
ima samo šest kreveta za pacijente. 

ZAVOD ZA BORBU PROTIV OVISNOSTI ZDK

Pozitivna ocjena prošle godine

OPĆINA ZENICA

Ramazan Šerif 
Mubarek Olsun

PREDSJEDAVAJUĆI OV OPĆINSKI NAČELNIK
Nebojša Nikolić Husejin Smajlović

Općini Zenica 
predata je na upotre-
bu građevinska ma-
šina Gater pilar, koju 
je donirala Fondacija 
Kalifa Bin Zajed iz 
Ujedinjenih Arapskih 
Emirata. Prema ri-
ječima Enesa Zeca, 
člana Općinskog štaba civilne za-
štite Zenica, nova višefunkcional-
na građevinska mašina namijenje-
na je za čišćenje terena u naselju 
Topčić-Polje. Donacija uključuje i 
kamion marke Scania, čija se is-

DONACIJA IZ UA EMIRATA ZA OPĆINU ZENICA

Bager i kamion za Topčić Polje

poruka očekuje narednih dana, a 
ukupna vrijednost ove cjelokupne 
donacije iznosi više stotina hiljada 
maraka. Građevinsku mašinu po-
menuta Fondacija iz Emirata doni-
rala je i Općini Žepče. 

Prema dopunama Zakona o 
osnovnoj i Zakona o srednjoj ško-
li, koje je na posljednjoj sjednici 
usvojila Vlada ZDK, direktorima i 
pomoćnicima direktora osnovnih 
i srednjih škola za vrijeme trajanja 
mandata zabranjuje se svaki oblik 
političkog angažovanja u tijelima i 
organima političkih stranaka. Ove 

ODLUKOM VLADE ZDK

Direktori škola izvan politike

dopune načinjene su po nalogu i 
zaključcima Skupštine Kantona, 
koja je ovim izmjenama željela 
depolitizirati sistem obrazovanja 
na području ZDK, a slične prepo-
ruke dala je i Misija OSCE-a u BiH. 
Inače, ZDK je prvi koji je uveo ove 
klauzule u proces izbora direktora 
u osnovnim i srednjim školama. 

Članovi zeničkog 
„Dlana“, kantonal-
nog udruženja obo-
ljelih od cerebralne 
paralize, hidrocefalu-
sa i mikrocefalije 
nedavno su od prija-
telja iz Turske dobili 
40  invalidskih kolica 
za osobe sa poteš-
koćama. Radi se o 
donaciji turske Vla-
de, odnosno TIKA-e 
i udruženja Istanbul, 
edukativno-kultur-
nog centra iz Sara-
jeva. „Ova donacija 
za nas puno znači. Svjesni smo 
situacije u Bosni i Hercegovini, 
ali smo isto tako svjesni i nerada 
pojedinih institucija. Žalosno je 
da ove populacije moraju tražiti 
od nekog drugog sredstva za ova 
pomagala. Hvala ovim dobrim 
ljudima iz Turske koji se trude da 
nam pomognu“, kazao je Selve-

DONACIJA ZENIČKOM UDRUŽENJU „DLAN“ 

40 invalidskih kolica za djecu

din Dedić, predsjednik udruženja 
Dlan. Feyza Tanok Šehbajraktare-
vić, predsjednica udruženja Ista-
nbul, edukativno-kulturnog cen-
tra iz Sarajeva, je pojasnila kako 
su upoznati sa radom udruženja 
Dlan, te da su se odlučili pomaga-
ti kako bi se olakšala situacija kod 
ove djece. 

OPĆINSKI NAČELNIK
Mato Zovko

Svim građanima 
islamske vjeroispovijesti 

želimo sretne nastupajuće 
dane Ramazana

OPĆINA ŽEPČE

Sabiha Husić, direktorica ze-
ničke Medice učestvovala je na 
Globalnom samitu o zaustav-
ljanju seksualnog nasilja u kon-
fliktu, koji je održan od 10. do 
13. juna u Londonu. Direktorica 
Medice prvog dana Samita, za-
jedno sa britanskim ministrom 
vanjskih poslova Williamom Ha-
gueom i specijalnom izaslani-
com UNHCR-a Angelinom Jolie, 
susrela se i sa britanskim pre-
mijerom Davidom Cameronom, i 
to na sastanku posvećenom ini-
cijativi za okončanje seksualnog 
nasilja u konfliktu. Sastanku su 
prisustvovali još i izvjestiteljica 
Ujedinjenih nacija (UN) za seksu-
alno nasilje u ratu Zainab Hawa 

Bangura, kao i predstavnice dvije 
nevladine organizacije iz Ugande i 
Kameruna. Takođe je učestvova-
la u Panel diskusiji koju je vodila 
Medica mondiale. To je bila prilika 
da upozna posjetitelje kako je po-
čeo rad sa ženama koje su preži-
vjele silovanje i seksualno nasilje 
tokom rata u BiH 1992-1995. go-
dine te prezentira primjere dobre 
prakse koji su nastali tokom sko-
ro 22-godišnjeg  rada Medice. 
Specijalna izaslanica UNHCR-a 
Angelina Jolie je posjetila izložbe-
ni štand Medice te uz čestitke za 
dosadašnji predan rad, podržala i 
prodajnu izložbu kupovinom ra-
dova žena i djevojaka preživjelih 
seksualno nasilje u BiH.

DIREKTORICA MEDICE NA SAMITU U LONDONU

Podrška Williama Haguea i 
Angeline Jolie

U zeničkoj mjesnoj 
zajednici Staro Radako-
vo vrši se rekonstrukcija 
vodovodne mreže u ulici 
Prve zeničke brigade od 
broja 64 do 182. Posao 
se realizuje u saradnji 
sa Općinom Zenica i JP 
Vodovod i kanalizacija i 
koštaće oko 80.000 KM. 
Radi se o jednom od ve-
ćih zeničkih naselja sa oko 15.000 
stanovnika. “MZ Staro Radakovo 
ima dobru saradnju sa Općinom 
koja prepoznaje naše potrebe i 
projekte. Nakon rekonstrukcija 
javne rasvjete i izgradnja mosta u 

U ZENIČKOJ MZ STARO RADAKOVO

Rekonstrukcija vodovodne mreže

naselju Talami, na red je došla i 
rekonstrukcija vodovodne mreže. 
Nastavićemo i dalje se truditi da 
udovoljimo zahtjevima građana”, 
kaže Enver Karalić, predsjednik 
ove mjesne zajednice. 

Na svečanosti povodom 
69. godišnjice postojanja 
Općinskog suda u Zenici, 
predsjednica suda Dijana 
Ajanović dodijelila je zahval-
nice zaslužnim pojedincima 
zaposlenicima suda, spoljnim 
saradnicima, organizacijama 
i predstavnicima institucija. 
Posebno priznanje Justicijska 
lenta za 2013. godinu dodijeljena je 
sudiji Mirhunisi Hamzić, predsjed-
nici Izvršnog odjeljenja. Ovo pri-
znanje dodijeljuje se od 2004. go-
dine sudiji koji je u protekloj godini 
ostvario odlične rezultate rada i koji 
je svojim radom i ponašanjem uti-
cao na stvaranje povjerenja javno-
sti u nezavisno pravosuđe. Za po-
seban doprinos na efikasnosti rada 
suda u 2013. godini dodijeljene su 
zahvalnice i administrativnom oso-
blju: Iri Akvić, Nermani Gunjević, 

GODIŠNJICA OPĆINSKOG SUDA U ZENICI

Justicijska lenta za 
Mirhunisu Hamzić

Rini Hadžić, Muneveri Mujkanović, 
Almi Ðipa, Slađani Bajramović, El-
vedini Odobašić i Senedinu Čerimu. 
Od spoljnih saradnika i predstavni-
ka institucija zahvalnice su dodije-
ljene sudskim vještacima dr. Kadriji 
Haračić Šabić, Josipu Martiću, ste-
čajnoj upravnici Azri Škapur, Sabihi 
Husić, ovlaštenim predstavnicima 
PU Zenica Edinu Fetiću i Benjaminu 
Durmiću te Odjeljenju sudske poli-
cije sudova u Zeničko-dobojskom 
kantonu.

Podjelom certifikata za 22 
polaznika iz Koalicije organizacija 
osoba sa invaliditetom ZDK, okon-
čan je program “Akcioni planovi 
za ostvarivanje ciljeva strategije 
u oblasti invalidnosti Federacije 
BiH”, koji je finansiralo federalno 
Ministarstvo za socijalnu politiku. 
Prošle godine su urađeni treninzi 
u pet kantona, ove godine u preo-
stalih pet. “Federalno ministarstvo 
za socijalnu politiku je prepozna-
lo udruženje Svjetlost iz Zenice 
da može da iznese i da može da 
odradi ovaj program. Imali smo 
posljednje predavanje iz oblasti 
treninga za izradu lokalnih akcio-
nih planova. Ova koalicija u ZDK 
broji deset organizacija: Savez sli-

KOALICIJA ORGANIZACIJA OSOBA SA INVALIDITETOM ZDK 

Udruženo u borbu za svoja prava

jepih ZDK, Udruženje „Humanost-
societas humanitatis“, Udruženje 
„Lotos“, Udruženje gluhih i naglu-
hih osoba ZDK, Udruženje „Dlan“, 
Udruženje „Svijet u slikama“, 

Udruženje slijepih građana općine 
Tešanj, Udruženje slijepih građana 
općine Visoko, Udruženje građa-
na oboljelih od mišićne distrofije 
ZDK i Udruženje „Svjetlost“. Pre-

ostaje nam sada teži posao da 
implementiramo ono što je ura-
đeno”, kazala je Murisa Begagić, 
predsjednica Koalicije osoba sa 
invaliditetom ZDK. 

Melanom je maligni (zloćud-
ni) tumor kože.  Broj oboljelih od 
melanoma je u stalnom porastu 
i to je jedan od tumora s najve-
ćom ekspanzijom u posljednje 
vrijeme. Godišnje povećanje bro-
ja oboljelih je 7%.

Najznačajniji faktor za na-
stanak melanoma je ultraljubi-
často zračenje. Važan faktor je 
i pigmentiranost kože, odnosno 
tip kože. Kod tipa I (osobe svi-
jetle bijele boje kože, zelenkaste 
oči, crvenkasta kosa-keltski tip) 
rizik je najveći, a onda slijedi tip 
II (svijetla boja kože, plave oči, 
plava kosa...). 

Melanom može nastati na 
svim dijelovima tijela, kako 
na onim koja su stalno izlo-
žena djelovanju sunca, tako i 
na onim koja su zaštićena npr. 
odjećom.

Preporuke
Izlaganje suncu (insolacija) 
Naglo, intenzivno i direktno 

izlaganje suncu trebalo bi sva-
kako izbjegavati. Preporučuje se 
izbjegavanje direktnog izlaganja 
suncu, posebno između 11.00 i 
16.00 sati.

Zaštitno sredstvo
Zaštitno sredstvo bi trebalo 

imati visok zaštitni faktor : 15 za 
odrasle, 30 i više za djecu, te da 
jednako štititi od UVA i UVB zraka. 
Trebalo bi ga nanositi pola sata 
prije izlaska na sunce i nanošenje 
ponavljati svaka 2-3 sata.

Sjena
Potrebno je naglasiti da će, 

sklanjanje pod suncobran na 
otvorenom prostoru poput plaže, 
ukoliko se ne primjene dodatne 
mjere zaštite od sunca, svejedno 

dovesti do opekotina od reflektiu-
jućih UV zraka. Isto tako, sunčeve 
zrake u velikom omjeru prodiru 
kroz oblake, te postoji mogućnost 
opekotina i tokom proljetno-ljetne 
naoblake.

Odjeća
Odjeća daje najbolju zašti-

tu od intenzivnog sunca. Majice 
kratkih rukava bolje su od onih 
bez rukava, a materijali bi po mo-
gućnosti trebali biti od gustoga 
tkanja. Preporučuje se nošenje 
šešira širokog oboda i polaroidnih 
sunčanih naočala (pošto su UV 
zrake štetne i za oči). Danas je na 
tržištu dostupna i odjeća za dje-
cu (uključujući kupaće kostime) 
s ugrađenom zaštitom od sunca 
(do faktora 50).

Tip kože
Opšte je pravilo da se koža 

mora postepeno navikavati na 
sunčeve zrake. Koža koja je po-
stepeno i u kontinuitetu tamni-
la može podnijeti i do 10 puta 
više UV zraka od nepreplanule 

kože. Svi bi trebali biti svjesni i 
vremena specifične samozaštite 
koje se odnosi na tip kože odre-
đene osobe, odnosno vremena 
koje smije provesti nezaštićen/a 
na suncu. 

Bebe/Djeca
Opasnost od razvijanja kar-

cinoma kože razvija se u djetinj-
stvu i mladosti. Iz tog razloga, 
djeca i mladi, trebaju koristiti 
posebno efikasna sredstva za 
zaštitu sa zaštitnim faktorima 
većim od 30 koja štite od UVA 
i UVB zraka, te koja su vodoot-
porna. Nošenje majice i šeširića 
je obavezno. Kvalitetne sunčane 
naočale potrebne su za zaštitu 
očiju – odrasli bi trebali služiti 
kao primjer.

Kod vrlo male djece i beba 
najbolje se držati pravila „dalje od 
sunca“. Ukoliko to nije moguće 
(jer i roditelji na odmoru trebaju 
otići na plažu), bebu ili dijete vo-
dite na sunce kad je ono najblaže, 
odnosno rano ujutro ili kasno po-
slijepodne.

KANTONALNI ZAVOD ZA JAVNO ZDRAVSTVO

Kako zaštititi kožu od sunca?

Savez izviđača općine Zenica 
ovog ljeta, po 58. put organizu-
je izviđački kamp na Boračkom 
jezeru. Učešće na kampu otvo-
reno je za svu djecu Zenice, ali 
i sve izviđače iz BiH uzrasta od 
7 do 15 godina. Prema riječima 
Edina Šarića, predsjednika SI-
OZ-a, želja je da na ovogodišnje 
taborovanje u pet smjena po de-
set dana izvede najmanje 1.400 

IZVIÐAČKO LJETO NA BORAČKOM JEZERU

Pet 
smjena 
po 10 
dana

djece i adolescenata 
da borave u prirodi 
i  provedu barem je-
dan dio raspusta ne-
opterećen svakod-
nevnim problemima 
odraslih. Izviđači 
žele pripremiti djeci 
puno iznenađenja u 
samom upoznavanju 
Boračkog jezera. Ci-

Sredinom ovog 
mjeseca u Glazbenoj 
školi “Katarina Kosa-
ča Kotromanić” Žep-
če održan je završni 
koncert kojim je ovje-
rena veoma uspješna 
Školska 2013/2014 
godina. Pored izvr-
snog programa kojeg 
su pripremili učenici i 
nastavnici bila je upri-
ličena i dodjela priznanja, na-
grada i pohvala za učenike i na-
stavnike koji su ostvarili uspjeh 
na ovogodišnjim takmičenjima 
(kantonalnom, federalnom, dr-
žavnom i internacionalnom). 
Programski sadržaj bio je prot-
kan odabranim kompozicijama 
velikana umjetnosti u izvedba-
ma mladih, veoma talentova-
nih umjetnika iz Žepča koji su 
nagrađeni gromoglasnim apla-

jena desetodnevnog 
taborovanja iznosi 
120 maraka za čla-
nove SIOZ-a, za or-
ganizovane grupe, 
udruženja građana, 
sportske organiza-
cije - 150 KM te za 
ostalu djecu 160 
maraka. Prva smje-
na taborovanja je od 

30. juna do 9. jula, druga je od 
9. do 18. jula, treća od 18. do 
27. jula, četvr ta od 31. jula do 
9. avgusta te peta od 9. do 18. 
avgusta. U cijenu su uključeni 
smještaj (šatorski smještaj, a za 
najmlađe u čvrstim objektima), 
ishrana, nadzor instruktora, me-
dicinski nadzor i prijevoz te izvi-
đački sadržaji, sportski i zabavni 
programi.  

GLAZBENA ŠKOLA 
“KATARINA KOSAČA KOTROMANIĆ” ŽEPČE

Uspjesi obilježeni koncertom

uzima. Jednu od zanimljivijih 
izvedbi imali su članovi orkestra 
Glazbene škole kojeg predvodi 
profesor Nedim Talić, a koji su 
poznatu kompoziciju J.Brahmsa 
“Mađarski ples br.5” vir tuozno 
izveli u “rock” aranžmanu. Di-
rektor škole Pero Zekić čestitao 
je na uspjehu svim učenicima i 
nastavnicima te iskazao želju za 
ostvarenjem još boljih rezultata 
u narednoj školskoj godini. 

Povodom 25 godina Kamer-
nog simfonijskog orkestra i 20 
godina Kamernog mješovitog 
hora Zenica na velikoj sceni Bo-
sanskog narodnog pozorišta u 
Zenici održana su dva koncerta. 
Prve večeri održan je rođendanski 
koncert Kamernog simfonijskog 
orkestra i Kamernog mješovitog 
hora, a druge večeri koncert Gu-
dačkog orkestra Muzičke akade-
mije Sarajevo. Na koncertima su 

POVODOM 25 GODINA KAMERNOG 
SIMFONIJSKOG ORKESTRA ZENICA

Koncerti za pamćenje
se prikupljati dobrovoljni prilozi 
za ugrožene u poplavama na po-
dručju ZDK. Kroz Kamerni simfo-
nijski orkestar je prošlo više od 
200 muzičara svih profila, a kroz 
Kamerni mješoviti hor preko 400 
članova. Profesionalni pristup 
radu i provjereni kvalitet okrunjeni 
su i Plaketom grada Zenice 1995. 
godine i dodijeljenog najvišeg jav-
nog priznanja „Nagrada Zenice“ 
za 2006.godinu. 

Ahmed Ðananović, bokser 
zeničkog Čelika osvojio je 42. 
“Čeličnu rukavicu” koja je ne-
davno održana u zeničkoj dvo-
rani Bilmišće. On je u kategoriji 
do 69 kilograma sa 2:0 pobjedio 
Durima Oracu iz Hrvatske. Za 
najborbeniji par na ovoj reviji 
boksa proglašeni su Amel Čam-
džić (Čelik) i Miroslav Čembić 
(Radnik Bijeljina), dok je titulu 
najboljeg domaćeg tehničara 
osvojio Ahmed Krnjić. Ovo je prvi 
put nakon 2005. godine, kada je 
“Rukavicu” osvojio Ivan Laikert, 
da trofej ostaje u Zenici. Prošlo-

Internacionalovi mladi takmičari postigli su veliki 
uspjeh na kontrolnom turniru Ajvatovica u Bugojnu. 
Četrnaestočlana ekipa zeničkog kluba osvojila je 16 
medalja, i to deset zlata te po tri srebra i bronze. Bili su 
najuspješnija ekipa u katama, a u ukupnom plasmanu 
zauzeli su prvo mjesto i proglašeni za najbolji klub na 
turniru. Zlatne medalje su osvojili Omar Tawakool, Se-
mina Keleštura, Ibrahim Šehić, Alma Bečarević, Berina 
Jašarević, Muharem Keleštura, Kata tim (Lajla Tawakoll, 
Ilma Meškić, Emina Pašanebegović), Kata tim (Semina 
Keleštura, Alma Bečarević, Emina Šaćirbegović), Kata 
tim (Muharem Keleštura, Ibrahim Šehić, Sanin Orlić), 
Erol Mahmutović (borbe). Srebrne medalje osvojili su 
Merim Softić, Lajla Tawakool i Jasmina Bajrić, a bron-
zane Emina Pašanbegović, Ilma Meškić i Sanin Orlić.

REVIJA BOKSA U ZENICI

“Čelična rukavica” za 
Ahmeda Ðananovića

godišnji pobjednik Adem Fetaho-
vić nije imao težak zadatak i već 
u 1. rundi je nokautirao Slovenca 
Denisa Gorišeka u kategoriji do 
64 kg. Nažalost, njegov klupski 
kolega iz BK Ilidža Džemal Boš-
njak, koji je bio najavljen kao 
protivnik Srbijanca Saše Milov-
ca, nije došao, pa je kao rezerva 
uskočio domaći bokser Čelika 
Adnan Deronja, kojeg je Milovac 
u kategoriji do 81 kg lako savla-
dao. Rezultati mečeva po kate-
gorijama: do 60 kg Jovica Jo-
vanović (Čelik) – Milan Živković 
(Jezero) 2:0, do 64 kg Adem Fe-

tahović (Ilidža) – Denis Gorišek 
(Slovenija) 2:0, do 69 kg Ahmed 
Ðananović (Čelik) – Durim Ora-
ca (Hrvatska) 2:0, do 69 kg 
Nehrudin Čikarić (Tuzla) - Ivan 
Guzina (Novi Travnik) 0:2, do 
75 kg Branislav Malinović (Rad-
nik) – Ibro Milkunić (Tuzla) 0:2, 
do75 kg: Ðorđe Tomić (Radnik) 

– Alaž Venko (Slovenija) 2:0, do 
81 kg Amel Čamdžić (Čelik) – 
Miroslav Čembić (Radnik) 2:0, 
do 81 kg Adnan Deronja (Če-
lik) –Saša Milovac (Srbija) 0:2,  
do 91 kg Ahmed Krnjić (Čelik) 
– Milan Laković (Hrvatska) 2:0, 
+91 kg Haris Najatović (Čelik) – 
Nemanja Stolić (Srbija) 0:2. 

Karatisti zeničkog 
Internacionala osvojili 

16 medalja

Zeničanin Dino 
Mujanović, bowler 
ekipe Zenikom po-
bjednik je 2. Mepas 
Opena koji je ne-
davno održan u Mo-
staru. On je u finalu 
bio bolji od bowlera 
Pin Palsa Kenana 
Ćurovca rezultatom 
223:199. Ovaj sada 
već tradicionalni 
turnir u organiza-
ciji Bowling kluba 
Mostar, održan je u 
šoping centru Mepas Mall, a za 
trofej se nadmetalo 43 takmičara 
iz Mostara, Širokog Brijega, Ka-
knja, Zavidovića i Zenice. Najbolje 
plasirana bowlerka turnira je Lejla 
Omerašević, a vlasnik najboljeg 
pojedinačnog rezultata u toku 
turnira (237) je Armin Husić. 
Organizator je za iduću godinu 
najavio još zanimljiviji turnir sa 
još bogatijim nagradama i nada-

Prozivkom na Bilinom polju 
Čelik je započeo pripreme za na-
rednu sezonu. Kako se i očekivalo, 
prozivci nije prisustvovala većina 
igrača koji su prošle sezone nosili 
dres zenčkog premijerligaša. Pre-
ma riječima Nizaha Hukića, šefa 
stručnog štaba crveno-crnih, do 
kraja sedmice u Čeliku bi trebali 
imati jasniju sliku po pitanju igrač-
kog kadra i završiti pregovore sa 
nogometašima za čije usluge su 
zainteresovani.“Na prozivci nije 
bilo ni mog dosadašnjeg sarad-
nika Vitomira Paškalja koji vjero-
vatno više neće raditi u stručnom 
štabu, kojeg ćemo popuniti u na-
rednim danima“, rekao je Hukić i 
dodao kako bi u prvoj fazi igrači 
Čelika trebali trenirati u Zenici do 

5. ili 7. jula, nakon čega je plani-
ran odlazak na desetodnevne pri-
preme van grada. „U tom periodu 
odigrali bi četiri ili pet kvalitetnih 
pripremnih utakmica“, istakao je 
Hukić. Među 19 prisutnih igrača 
bili su kapiten Emir Jusić koji je 
objasnio kako još uvijek nije do-
govorio sve detalje oko ostanka 
na Bilinom polju te Anel Dedić, 
bivši junior Čelika koji je prote-
klih sezona igrao za NK Vitez. Na 
prozivci iz opravdanih razloga nije 
bilo golmana Adija Adilovića, koji 
se oporavlja od teže povrede. No-
gometaše su pozdravili novi v.d. 
direktora Kluba Muamer Islamo-
vić te Husejin Hinović, potpred-
sjednik kluba i Zoran Stapić, član 
Upravnog odbora NK Čelik. 

Edin Konjić i Mir-
za Dizdarević, članovi 
stonoteniskog kluba 
Mladost iz Zenice, 
imali su  zapažen 
nastup na 3. turniru 
Stens Open 2014. 
koji je održan nedav-
no u dvorani Ramiz 
Salčin u Sarajevu. 
Na ovom turniru uče-
stvovalo je oko 200 
takmičara u svim kategorijama, 
kako iz BiH, tako i iz susjednih dr-
žava. U pojedinačnoj konkurenciji 
Edin Konjić je osvojio treće mjesto, 
a Mirza Dizdarević je uspio ostva-
riti plasman među osam najboljih 

BOWLING TAKMIČENJE U MOSTARU 

Trijumf Zeničanina 
Dine Mujanovića

mo se još masovnijim učešćem. 
Prije završnice turnira, odigran je 
i treći, revijalni meč između BK 
Mostar i BK Zenikom. U prva dva 
susreta u Mostaru i Zenici, slavio 
je BK Zenikom, dok je u ovom 
meču slavio BK Mostar i to rezul-
tatom 9:1. Tako su Mostarci na 
pravi način najavili svoje učešće 
u Bowling ligi BiH već od sljedeće 
sezone.

NK ČELIK POČEO PRIPREME ZA NOVU SEZONU 

Na prozivci samo 19 igrača

NA STENS OPENU U SARAJEVU

Odličan nastup zeničkih 
stonotenisera

igrača na turniru. U konkurenciji 
mješovitih parova Edin Konjić i 
Belma Bušatlić su se okitili titulom 
prvaka Bosne i Hercegovine pobi-
jedivši u finalnom susretu Mirzu 
Dizdarevića i Ajlu Kovač. 

Na početku takmičarske sezone 
2013/2014. Košarkaški ženski klub “Čelik” 
postavio je visoke ciljeve - biti dominantan 
na domaćoj sceni i ostaviti što bolji utisak 
u međunarodnom takmičenju. Istovremeno, 
profilirati i afirmirati novi podmlađeni tim, 
uglavnom sastavljen od domaćih - bosansko-
hercegovačkih snaga, uz nastavak procesa 
finansijske konsolidacije i organizacijskog ja-
čanja kluba. I zaista, na kraju sezone u ovom 
uspješnom zeničkom sportskom kolektivu 
mogu se pohvaliti da su u potpunosti ostvarili 
planirano, pa u određenoj mjeri i nadmašili 
sopstvene projekcije. 

Seniorska ekipa osvojila je duplu krunu 
u Bosni i Hercegovini, Kup i Prvenstvo, dok 
je juniorska ekipa srebrna u Prvenstvu te 
prvak premijernog izdanja Omladinske lige 
Košarkaškog saveza BIH. Uspješnom se po-

ŠAMPIONSKA SEZONA 
ZENIČKIH KOŠARKAŠICA

kazala i formula prema kojoj je tim selektiran 
i sastavljen od najkvalitetnijih košarkašica 
iz naše države, tim koji ima višegodišnju 
perspektivu i može predstavljati izuzetno 
kvalitetnu podlogu za dalju nadgradnju, pri-
druživanjem najtalentovanijih igračica iz 
sopstvenog pogona. Predan rad svih igra-
čica, stručnog štaba i klupske uprave bio 
je sve vidljiviji iz utakmice u utakmicu. Na 
kraju sezone je i potvrđen trofejima. Iako sa 
neuporedivo manjim prosjekom godina od 
glavnih konkurenata, zeničke košarkašice 
pokazale su zrelost i snagu u odlučujućim 
utakmicama. Ozbiljan, svakodnevni indivi-
dualni rad sa mladim nadama već se poka-
zao kao pravi potez. Mlade igračice “Čelika” 
iskazale su veliki napredak i potvrdile po-
tencijal koji posjeduju, a koji su prepoznali i 
selektori bosanskohercegovačkih košarkaš-
kih selekcija. Nema nikakve dileme da će i u 

narednoj sezoni ovaj trend biti nastavljen, te 
da će minutaža na parketu za ovu grupu bh. 
košarkaških nada biti daleko ozbiljnija. 

“Čelik” je Bosnu i Hercegovinu predstavljao 
i u Međunarodnoj regionalnoj ligi (MŽRKL) i u 
izuzetno jakoj konkurenciji zauzeo peto mjesto 
u grupi iz koje su, kako se kasnije pokazalo, 

Zeničke košarkašice su proteklih mjese-
ci, zahvaljujući brojnim, dobro osmišljenim i 
inovativnim marketinškim i PR aktivnostima, 
često bile u fokusu medija, čime je ovaj klub 
značajno podigao standarde u ovoj oblasti i 
mogao bi biti primjer drugim sportskim kolek-
tivima u našoj zemlji za uspješnu komunika-
ciju sa javnošću, sponzorima i navijačima. U 
KŽK “Čelik” uvijek ističu da bi sve ono što je 
Upravni odbor zacrtao i logistički pripremio, a 
igračice i treneri realizovali na terenu, bilo ne-
moguće sprovesti u djelo bez podrške Općine 
Zenica koja uvažava značaj i vrijednost ovog 
sportskog kolektiva. 

bile i najkvalitetnije četiri ekipe cjelokupnog 
regionalnog takmičenja. Nastup u MŽRKL i 
za mladi, ambiciozni Stručni štab predvođen 
Slobodanom Kecmanom i Amrom Mehmedić, 
ali i za igračice “Čelika” bio je veliko i značaj-
no sportsko iskustvo. Iz treninga u trening, iz 
utakmice u utakmicu, ekipa je napredovala, 
postajala sve bolja i sve zrelija. Također, ekipa 
je tokom cijele sezone imala i kvalitetan tre-
tman u domenu fizičke i kondicione pripreme, 
te ljekarskog nadzora, tako da uspjeh u završ-
nici sezone na bosanskohercegovačkoj sceni 
jednostavno nije mogao izostati. Treba istaći 
da je Zenica bila mjesto najposjećenijih žen-

skih košarkaških takmičenja u regiji. Tako je, 
na primjer, u vrhunskoj košarkaškoj predstavi 
protiv “Crvene zvezde” u Areni uživalo više od 
4.000 gledalaca. 

Za zeničke košarkašice nema previše vre-
mena za predah. Već se finaliziraju planovi za 
narednu takmičarsku sezonu, skautiraju po-
tencijalna pojačanja, popunjava roster za na-
stup u regionalnoj ligi koja će ove godine biti 
jača nego ranije. Prvi put će se za naslov boriti 
ekipe iz svih šest država bivše Jugoslavije, a 
uključit će se i predstavnik Italije. U svakom 
slučaju, dobra najava za ono što ljubitelji ko-
šarke u Zenici mogu očekivati ove jeseni.

Članovi Sportsko rekreativnog 
kluba „Bosna“ Zenica posjetili 
su školu za odgoj, obrazovanje 
i rehabilitaciju osoba sa poteš-
koćama u psiho-fizičkom razvo-
ju Zenica, gdje su se družili sa 
učenicima i upoznali ih sa radom 
kluba. Govorili su o aktivnostima 
kluba, kao i Službe za spašavanje 
na vodi i pod vodom Općine Ze-
nica, Prezentirana je i oprema za 
ronjenje, a bilo je riječi i o djelo-
vanju službe tokom poplava koje 
su zadesile našu državu. “Ukratko 
smo podijelili emocije koje smo 

doživljavali tokom spašavanja 
ugroženih,i prikazali video o spa-
šavanju i djelovanju našeg kluba 
tokom ovih nemilih dešavanja  
prošlog mjeseca. Izvršili smo 
praktičnu demonstraciju opreme, 
omogućili svakom djetetu da se 
pobliže upozna sa rafting opre-
mom te izveli jednu simulaciju 
spašavanja ugroženog lica koji 
se može naći u vodi”, objasnili su 
iz SRK Bosna, dodavši kako su 
pozvali učenike ove škole da im 
budu gosti i da učestvuju na jed-
nom od  raftinga niz rijeku Bosnu. 

Pod sloganom “Znanjem os-
voji HADŽDŽ, putovanje života”, u 
programskoj šemi NTVIC Kakanj, 
RTV Vogošća, RTV Bostel, NTV 
Smart i NTV Jata, u mjesecu ra-
mazanu biće emitovan edukativni 
projekat pod nazivom “Ramazan-
ski kviz”, čija je glavna nagrada 
odlazak na HADŽDŽ. U devet eli-
minatornih emisija učestvovat će 
27 kandidata iz 13 bh. gradova i 
nakon toga će oni najbolji proći 
u tri polufinalne emisije. Konačan 
rasplet se očekuje u velikom finalu 
u kojem će svoje znanje pokazati 
tri najbolja takmičara, koja inače 
očekuju i vrijedne nagrade. Tako 

će trećeplasirani osvojiti 1.500 
KM, drugoplasirani 3.000 KM, 
a nagrada za prvoplasiranog je 
uplata i odlazak na HADŽDŽ! Ina-
če, pored takmičarskog, ovaj kviz 
je i edukativnog karaktera, tako 
da će okupiti čitavu porodicu na 
jednom mjestu. Cilj organizatora, 
NTVIC Kakanj je da gledaocima 
pruži mogućnost učenja i širenja 
općeg znanja, znanja o vjeri, ali i 
znanja iz historije Bosne i Bošnja-
ka, o čemu nemaju priliku često 
da slušaju. Prva, od 13 planiranih 
emisija je na programu već 28. 
juna, i to neposredno poslije iftar-
skog vremena.

LIJEPA GESTA ZENIČKIH RAFTERA 

Posjeta učenicima specijalne škole

“RAMAZANSKI KVIZ” NA NTVIC KAKANJ

Glavna nagrada 
odlazak na 
HADŽDŽ

1 2 3 4 5 6

7

8

9 10 11

12 13

14

15 16 17 18 19 20 21

22 23 24

25 26 27

28 29 30

31 32 33

34 35 36 37

38 39 40 41

42 43 44 45

46 47

Vodoravno: 1. Figura u šahu; 7. Jedan kontinent; 8. Vodenica; 9. Iso Porović; 10. Karl 
Georg Marhoffer, skr.; 12. Oteklina u obliku ciste ispod jezika; 14. Država u Aziji, susjed 
Irana; 15. Reputacija, dobar glas; 17. Tvrd, otporan; 22. Termoelektrana; 23. Ravnomjer, 
libela; 25. Mašina koja služi za pogon vozila; 27. Glavni grad Jordana; 28. Key Account Rep-
resentative, skr.; 29. Kuckati, malo lupati; 31. Derati kožu; 33. Rental Update Notification, 
skr.; 34. Proći s jednog na drugi kraj; 36. Grad u Japanu; 38. Ova; 39. Glavni grad Turske; 
42. Usuti; 44. Ploča za pisanje; 46. Grčki filozofi, začetnici sofistike; 47. Industrijska biljka.

Uspravno: 1. Ime i prezime ličnosti sa slike; 2. Pogreška, lat.; 3. Mjera za površinu, mn.; 
4. Rival, suparnik, takmac; 5. Associated Press; 6. Kresivo, ognjilo, tur.; 11. Vrsta cvijeća; 
13. Rijeka u Egiptu; 16. Skupocjen dragi kamen sa urezanim figurama; 17. Ime revoluci-
onara Gevare; 18. Voz, hrv.; 19. Izvanredan, eng.; 20. Kip; 21. Materija koja se dobiva od 
šišarki i kore hrasta, služi za štavljenje kože; 24. Mjesto u Makedoniji, kod Gostivara; 26. 
Red, poredak, stalež, lat.; 28. Biljka sa bodljama; 30. Zapisivati; 32. Glasati se rzanjem; 35. 
Alatka za oranje.; 37. Dugorepa papiga; 40. Naftna Industrija Srbije; 41. Titula bosanskih 
vladara; 43. Industrial Facilities, skr.; 45. Nota solmizacije.

Rješenja iz prošlog broja: vitina, iguman, t, kala, omara, me, ego, imutak, ror, tipkati, 
providur, az, aida, anonsa, šj, ličina, s, kazas, cirkl, ala, tračara, lj, oboa, amin, pva, ubrati, 
glasilo, kik.

Hamza Alić je hicom od 19,92 
metra pobijedio u takmičenju u 
bacanju kugle na nedavno odr-
žanom 5. Međunarodnom atlet-
skom mitingu „Zenica 2014“, 
ujedno i ispunivši normu za 
Evropsko prvenstvo, koje će se 
održati u avgustu u Cirihu (Švi-
carska). Alić je tako osvojio dru-
go mjesto u ukupnom plasmanu 
sa 1.116 bodova po mađarskim 
tablicama iza Albanke Luize 
Gege, pobjednice utrke na 1.500 
metara koja je imala 1.124 boda. 
Srbijanka Amela Terzić, drugo-
plasirana na 1.500 m, bila je u 
ukupnom poretku treća sa 1.102 
boda, bacači kugle Kemal Mešić 
iz BiH i Marin Premeru iz Hrvat-
ske su četvrti i peti, a bacač diska 
Roland Varga iz Hrvatske šesti. 
“Presretan sam. Ovdje ne baci-

ODRŽAN PETI MEÐUNARODNI ATLETSKI MITING „ZENICA 2014“

Hamza Alić ispunio normu za EP

Tuka zbog povrede je propustio 
miting. Objasnio nam je kako 
se nakon državnog prvenstva 
narednog vikenda vraća u Italiju 
gdje će nastaviti pripreme. Cilj 
mu je, veli, da potvrdi normu za 
EP u Cirihu koja iznosi 1,47:80. 

Mesud Pezer stigao je iz Šved-
ske na miting, ali takođe zbog 
povrede nije nastupio. Petnae-
stogodišnja Lamija Pašalić bila 
je druga u skoku u vis sa presko-
čenih 167 cm, Kanita Bilić druga 
na 400 m sa 58,16 sekundi, Dino 
Mehmedagić treći u skoku u dalj 
sa 6,62 m, a Melisa Zukan je bila 
treća u bacanju kladiva - 48,76 
m. Dejan Mileusnić je pobijedio u 
bacanju koplja sa 74,57 metara. 
On je poručio da očekuje bolje 
rezultate u nastavku sezone. Ove 
godine organizator Atletski klub 
„Zenica“ kao specijalnog gosta 
mitinga predstavio je srbijanskog 
trkačkog vetarana Daneta Koricu. 
On je istakao kako je sretan što 
je bio u Zenici, gradu za kojeg ga 
vežu lijepe uspomene te da Ze-
nica ima prelijep objekat i lijepo 
takmičenje. 

ti dobro bilo bi prava sramota. 
Mislim da sam iskoristio domaći 
teren, domaću publiku, svoj vla-
stiti krug, ispunjena je norma za 
Evropsko prvenstvo i sada raste-
rećeniji idem u sezonu”, rekao je 
Alić. Ovaj miting je inače okupio 
124 takmičara iz 14 država (Al-
banije, Turske, Hrvatske, Srbije, 
Brazila, Francuske, Latvije, Belgi-
je, Crne Gore, Mađarske, Slove-
nije, Luksemburga, Makedonije, 
te Bosne i Hercegovine - 58 ta-
kmičara). “Poslije ove katastrofe 
koju smo imali u Bosni mi smo 
bili izvjesno vrijeme obeshrabre-
ni. Imali smo deset dana pauzu 
u pripremama, ali poslije kiše 
dolazi sunce. I miting je održan, 
prezadovoljni smo kako je sve 
ispalo”, kazao je Suad Kaknjo, 
predsjednik AK Zenica. Amel 




